
ЗАҢ ТӘЖІРИБЕСІНДЕГІ ПСИХОЛОГИЯ
Заң психологиясы ‒ психологиялық ғылымның салыстымалы жас саласы болып табылады. Юриспруденцияның кейбір міндеттерін психология әдістері-мен жүйелі шешу талпыныстары XVIII және XIX ғасырларда кездеседі. Бірақ психологияның жеке саласы және практикалық қызмет саласы ретінде заң психологиясының құрылуы тек  XX ғасырдың басында орын алды. Сол кезде психологияны меңгеруге, қылмыс және куәгерлердің түсініктерін тергеуге аса зор көңіл бөлінді. Ғалымдар адамның қылмыстық істерін түсіндіруге көмегін беретін қылмыстың әлеуметтік-психологиялық теориялары әзірленді. Герма-ния, Франция, АҚШ, Ресейдегі көптеген психологтар сот психология-сының сұрақтарымен айналысты.. Сараптамалық психологияның жетістіктері Ресей сот тәжірибесінде белсеңді пайдаланылды. Қылмыс процессінің куәгерлерінің түсініктемелерінің дұрыстығын бағалау әдістері әзірленді, қылмыскерлер мен куәгерлердің психологиялық диагностикасы жүзеге асырылды. Бірақ, практи-калық психологияның деңгейі сол кезеңде әлі де заңды практиканың сұраныстарынан артта қалатын. Соттық-психологиялық сараптаманы жүзеге асыратын психолог түсініктердің дұрыстығын ашумен қатар, қылмыс жасаған тұлғаның кінәсін іс жүзінде анықтаған. Осындай психологиялық сараптаманың мүмкіндіктерін заңсыз асыра бағалау 1960-шы жылдарға дейін сақталып келген сараптық психологиялық зерттеулерге жағымсыз көзқарас тудырды [1]. Сөйтіп, тек 1950-ші жылдардың аяғында - 60-шы жылдардың басында заңды психоло-гия мен соттық-психологиялық сараптаманы құқықтарда қайта жаңғырту қажеттілігі туралы сұрақ қойылды. Психологиялық білімді тергеу әрі сот практикасында белсеңді пайдалану тағы басталды. Заң психологтарының зерттеулері тергеу және сот процесстерінің, сонымен қатар, түзету психоло-гиясы саласының мақсаттарында қолданылатын психологиялық міндеттерді сәтті шешуге мүмкіндік берді. 
Заң психологиясы психологиялық білімді қызметтің тергеу, сот және түзету салаларына қосумен істес болып табылады. Осыған сәйкес, ол кримино-логиялық,  сот және пенитенциарлық (түзету) психологияға бөлінеді. Қылмыс-тық психология қылмыскердің психологиялық мінез-құлық проблемаларымен және жеке басын құрумен, қылмыс дәлелдерімен айналысады. Сот психологиясы қылмыс процессінің қатысушыларының психологиялық мінез-құлық ерекшеліктерін, әсіресе, куәгерлердің түсінік беру психологиясын, айыпталушының мінез-құлық ерекшеліктерін, жауап алудың психологиялық факторларын зерттейді. Сот қызметі саласында кәсіби психологтарға психоло-гиялық сараптама өткізуге жиі барады. Көптеген психологтар Ішкі істер басқармасы (ІІБ) жүйесінде немесе тікелей түзету мекемелерде жұмыс істейді. Пенитенциарлық (немесе түзету) психология қамауға алынғандардың психоло-гиясын зерттейді. Пенитенциарлық психология саласындағы мамандар соттал-ғандардың мінез-құлқы мен жеке басын психологиялық түзетумен айналысады, психологиялық сынақтамалар өткізеді. Сондай-ақ, психологтар түзету мекеме-лердің қызметкерлеріне олардың сотталғандамен жұмыс істеуінде, тұтқындар-дың күйзеліс пен ауыр жағдайлардан шығуға көмек көрсетеді. Түзету мекеме-лерден тыс жерлерде психологтардың жұмысындағы ерекше көңіл оңалту және профилактикалық жұмыстарға бөлінеді. Соңғы жылдардың заң психологиясы туралы оқу құралдарында  психологтар қызметінің келесі басты салалары сипатталады: қылмыстық психология, жәбірленуші психологиясы, кәмелетке толмағандардың психологиясы, алдын-ала зертеудің психологиялық негіздері, сот қызметінің психологиясы, пенитенциарлық психология [2]. 
Психологиялық білімді қолдану қылмысты ашып әрі тергеуге және қыл-мыс жасаған тұлғаларды қайта тәрбиелеуге көмек береді. Сондықтан психо-логты кеңесші ретінде алдын-ала тергеуде жиі пайдаланылады. Күрделі қылмыс істерді ашу кезде тергеушілердің жұмыс тәжірибесінде істі сәтті орын-дауда кеңесші-маман немесе сарапшы ретінде психологтың көмек керсетуі аз болған жоқ. Бірнеше жағдайда (мысалы, сексуалды негізде жасалған сериялық өлтірулерді ашу, ұйымдасқан қылмыстық топтың әрекетін ашуды жоспарлау) мұндай көмек осы қылмыстарды ашуда сәттілік беретін басты фактор болып табылады. Психолог белгілі жастағы балалардың немесе қарт адамдардың түйсігі, есі және ойлау типтік ерекшеліктері туралы, психикалық процестерге өзіндік әсерлер мен әртүрлі психикалық жағдайларда: алкоголдік немесе есірткілік мастықта, күйзелісте, қатты қорқуда, уақыт тапшылығында адамның жүріс-тұрысы туралы  анықтамалық сипаттағы анықтама бере алады. Кеңес нақты қылмыстық істер бойынша берілуі мүмкін, мысалы, психолог айыпталу-шының жасалған қылмыс ісінің түріне байланысты оның жеке басын зерттеуге бағыт алуы, адам туралы ықтимал ақпарат көздерін ойға салуы, онымен психологиялық байланыс жасау жөнінде ұсыныстар беруі мүмкін. Мысалы, ессіз күдіктінің ортасына ену ассоциативтік эксперимент қолданылуы мүмкін. Сонымен адамға айтылған сөздерге есіне келген сөзбен тез жауап беру ұсынылады. Бірнеше ондық талпыныстан кейін сыналғанның жауаптарында оның жасырған уайымдарына қатысты сөздер пайда бола бастайды екен. Осындай тәжірибе түрі, мысалы, К. Чапектың "Роус докторының эксперименті" әңгімесінде сипатталады. Мынау – әңгіменің қысқа мазмұны. Чех қалашығына ұлты чех, американдық профессор-психолог келеді. Оның өзінің кәсіби шебер-лігін көрсететіні туралы жарияланады. Көпшілік – қала ақсүйектері, журналистер және басқа тұлғалар  жиналады. Өлтіру қылмысына күдікті қылмыскерді әкеледі. Профессор оған сөздер айтады, оған ойға бірінші келген сөздермен жауап беруді талап етеді. Басында қылмыскер онымен тіпті байланысқысы келмейді. Бірақ, кейін "сөздер" ойыны оны қызықтырып, ол оған тартылады. Профессор алғашқыда оған бейтарап: сыра, көше, ит сияқты сөздер айтады. Бірақ ол біртіндеп қылмыс жағдайларымен байланысты сөздерді қоса бастайды. "Кафе" сөзі ұсынылады, жауап - "шоссе", "дақ" сөзі беріледі, жауап - "қап" (кейін қан дақтары қаппен сүртілгені мәлім болды); "тығу" сөзіне - "көму" жауабы, "күрек" - "үңгір", "үңгір" - "дуал" және т.б. Қорытып айтқанда, сеанстан кейін профессордың ұсынысы бойынша полиция қызметкерлері дуалдың қасында әлдебір жерге барып, үңгірді қазып, жасырылған мәйітті табады [3]. Психологпен өзара әрекеттесу ұйымдасқан және топтық қылмыстар туралы істерді ашу кезде зор мәнге ие болады.  Психолог топ құрылымын анықтауға, жүргізілген рөлдерді үйлестіруді анықтауға, оның көшбасшысын табуға көмек көрсете алады, осал жерін іздеуге және істі тергеу процессінде оған тиімді әсер етуге жәрдемдесе алады. Тергеушінің психологпен ынтамақтастығы тергеу барысында өзара әрекеттесумен ғана шектелмейді. Тергеушінің қызметі оның күйзеліске тұрақтылығына, психикалық жағдайды өзін-өзі реттеуге, жұмыс қабілеттігіне қойылатын жоғары талаптарды алдына қояды.  Сондықтан, психолог тергеушіге жағымсыз эмоционалды халды жеңе білуге көмек беруі және кәсіптік деформацияның дамуынан ескертіп айтуы мүмкін.   Маман ретінде психологтың рөлі қылмыстық іс жүргізу кодексінің тиісті бабымен регламенттеледі. Психолог тергеу әрекеттері процесіне: жауап алу, тінту, орын алған жерді қарауға қатыса алады. Маманның қызмет нәтижелері тергеу әрекеті хаттамасында тіркеліп жазылады. Заң жас балалар мен кәмелетке толмағандардан жауап алу кезінде педагогтың қатысуын қарастырады. Бұл қызмет балалар мен жеткіншектер психологиясы саласында ғылыми білімі болатын, олармен қарым-қатынаста кәсіптік дағдыларға ие маман ретінде балалар психологына жүктелуі мүмкін. Бұл жерде психолог баланың сәйкес түсінуі үшін тергеушінің сұрақтарының тұжырымдамасын дұрыстап,  жас куәгердің түсініктемесін бағалауға қолдану үшін тергеушіге мәлімет бере алады. Психолог жауап алуды өткізудің тәсілін айтып,  ресми емес атмосфераны құруға көмектесіп, баланың ықтимал тұйықтылығын, сақтығын, сенімсіздігін жұмсартуы мүмкін және жеткіншектің жағымсыз позициясын, жәбірленген кәмелетке толмағанның жыныстық озбырлықтан ұялу не қымсынуын жеңе алады. Психолог тергеу әрекеттері барысында ақыл-ой кемістігі болатын тұлғаларға қатысты осыған ұқсас міндеттерді атқарады. 

Айыпталушының, жәбірленушінің немесе куәгердің жеке басын бағалау – соттық-тергеу процесінің маңызды міндеттерінің бірі болып есептелінеді.  Мысалы, Германияда, Польшада және Чехияда жеке тұлғаның жалпы психологиялық сипаттамасы соттық-тергеу жұмыстардың кез-келген түрінің қажетті компоненті болып келеді. Бұл елдердің сарапшы-психологтардың қызметінде кәмелетке толмаған құқық бұзушы-лардың өз әрекеттері үшін қылмыстық жауапкершілік көтеру қабілеттерін анықтау мақсатында зерттеу маңызды орын алады. Басқа европалық елдерде, мысалы, Польшада психолог-сарапшының зерттеуіне куәгерлердің жеке-психологиялық ерекшеліктері, олардың белгілі фактілерді ұғынуға апаратын шарттар, түсініктемелердің мазмұны және басқа жағдайлар жатады [1]. Соттық-психологиялық экспертиза сарапшының психология саласында арнайы білім негізінде өткізген зерттеуі болып табылады. Объективті сараптық қорытынды шарттарының бірі қолданылатын әдістердің ғылыми сенімділігі болады. Сарапшы-психологтың міндеті жеке тұлғаның жалпы психология-лық мінездемесі болуы мүмкін (психологиялық портрет деп аталады). Өзінің кәсіптік білімі негізінде сарапшы адамның психологиялық бейнесі туралы қорытынды жасауға мүмкіндік беретін жеке адамның қасиеттерін анықтайды. Қылмыстың дәлелдерін ескеру де маңызды болмақ. Бірақ, бұл жағдай басқалармен салыстырғанда зерттеу үшін әлдеқайда күрделі болып келеді, өйткені қылмыскер дәлелдерді әрқашанда мойындамайды немесе олар әлеуметтік-қолайлы дәлелдемелермен ауыстырылады. Кейбір істер бойынша іс жүзінде қылмыстың тікелей дәлелдері болмайды. Оларды анықтап қою үшін кейбір ұзақ дәлелдер жетіспей қалады. Мұндай қылмыстарды әдетте дәлелсіздерге жатқызады. Бірақ, дәлелсіз қылмыстар болмағандықтан, қылмыстың дәлелін анықтау үшін психология саласында арнайы таным қолданылуы мүмкін. Соттық-психологиялық экспертиза айыпталушының жеке басын және қылмыстық жүріс-тұрысының дәлелдерін толығырақ түсінуге көмек береді. Қылмысты саралау кезде соттың кейде жіберетін қателерін азайту мақсатында кәмелетке толмағандардың қылмысы жөнінде істер бойынша, ересек қылмыскерлердің "мойындалмаған" дәлелдер кезде және қылмыс аффектогендік дәлел себебінен екенін болжауға негіз болатын түсініктемелер болған кезде осындай экспертизаны міндетті өткізу қажет . Соттық-психологиялық экспертизаның көмегімен айыпталушының мінез-құлқын түсіндіруге, әрекетке апарған оның психологиялық мақсат пен стимулдарын анықтап білуге болады. Соттық-психологиялық экспертиза жол-көлік апаттары мен жазатайым оқиғаларды тергеу кезде де өткізілуі мүмкін. Сонымен, мысалы техникалық құралды жүргізген тұлғаның болуы немесе болмауы, осы техникалық құралды жүргізу қабілеттеріне әсер еткен (көлікте, өндірісте) психикалық жағдайы зерттеліп оқылуы мүмкін. Экспертиза мақсаты – тергеушінің немесе соттың тиісті тексерісі мен бағалауынан кейін қылмыс ісі бойынша дәлел болып табылатын қорытынды жасау болып табылады.  Бірақ, психологтың сараптық қызметі сот пен тергеу қызметіне қарағанда әлеуметтік-бағалау сипатқа ие болмайды. Соттық-психологиялық экспертизаның құзыретіне қылмыстың субъективті жағының заңды белгілерін бағалау, заңды біліктілік, жеке тұлғаны моральдық бағалау, сарапқа алынғанның жүріс-тұрмысы және медициналық диагностикалау сұрақтарын шешу кірмейді. Соттық-психологиялық экспертизаны жүргізу үшін заңды негіз тергеушінің тиісті қаулысы немесе сот шешімі болып табылады. Соттық-психологиялық экспертизаның құзыретіне мыналар жатады: - психикалық дамуда кемістігі болатын кәмелетке толмаған айыпталушылардың қабілеттерін,  өз әрекеттерінің мәнін толық түсінуін анықтау және оларды қандай шамада орындай алатынын анықтау; - айыпталушының, жәбірленушінің және куәгердің іске қатысты жағдайды өзіне тән қабылдау және ол туралы дұрыс түсінік беру қабілеттерін анықтау; - зорлау жөнінде іс бойынша жәбірленушінің (сонымен қатар, жас балалар мен кәмелетке толмағандардың) онымен жасалған әрекеттің сипаты мен мәнін дұрыс түсіну және оған қарсылық ету қабілеттерін анықтау; - экспертизаға алынған адамның қылмыс жасау кезде оның жағдайы мен әрекетіне айтарлықтай әсер ететін күйзеліс халы немесе басқа патологиялық емес эмоционалдық жағдайлардың (қатты қорқу, депрессия, эмоционалдық күйзеліс, фрустрация) болуы немесе болмауын анықтау; - болжамды өзін-өзі өлтірген тұлғаның өлім алдындағы уақытта өмірді қиюға апаратын психикалық жағдайдың болуын және бұл жағдайдың пайда болуына ықтимал себептерді анықтау; - адам жүріс-тұрысында жетекші дәлелдерді және бөлек әрекеттердің уәждемелерін анықтау; - экспертизаға алынған адамның жүріс-тұрысына және оның қылмыс жасау ниетін құруға айтарлықтай әсер ете алатын жеке-психологиялық ерекшеліктерді анықтау; - қылмыс тобының құрылымын және сол топқа қатысушылардың психологиялық ерекшеліктері туралы деректерге сүйеніп, одағы өзара қарым-қатынасын анықтау  [1]. Соттық-психологиялық экспертиза – алдын-ала тергеу мен соттың қарауы барысында қылмыстық іс жүргізу заңын сақтауды қамтамасыз ететін құралдардың бірі болып табылады. Сарапшының қорытындысы басқа нақты деректермен бірге қылмыс ісі бойынша дәлелдер ретінде қызмет етеді. Экспертизаның айыпталуының толық мінездемесін беруге шамасы келеді, зерттеусіз кейбір істер категориялары бойынша қылмыс жасаудың заңды дәлелдерін анықтау мүмкін емес. Сараптық зерттеу барысында табылған деректер қылмыс жасаған тұлғаға түзету әрекеттерін дұрыс ұйымдастыруға көмектеседі. Қылмыскерді жазалау шаралары мен түзету әдістерін анықтауға мүдделі сот оның даралығының сипаттамасын құқықтық әрі психологиялықтұрғыдан қажет етеді. Есалаңдардың эмоционалдық ұстамсыздығы, олигофрендердің иланушылығы, миы органикалық бұзылудың қалған құбылыстарымен тұлғаның тез шаршауы және қызбалықпен ашулануы, неврозбен ауыратын адамдардың жоғары сезімталдығы сияқты ерекшеліктер олардың эксцесстарға, тікелей ортаға сендіру әсерлерге жағымсыз қатынасқа және мінез-құлықтың еркін регуляциясының босауына бейім тұруға апаруы мүмкін.  Айтылған ерекшеліктер әсер етудің нақты шараларын дәлелді қолдану үшін ескеру қажет. 

